
Maqolada Oʻzbekiston Respublikasi Maktabgacha va maktab ta’limi huzuridagi maktabgacha ta’lim 
agentligining 2023-yil 28-avgustdagi 99-sonli buyrugʻining 2 yoʻnalishi ya’ni davlatimiz tomonidan 

berilgan metodik qoʻllanmalar didaktik va rivojlantiruvchi oʻyinlardan toʻgʻri va oqilona qoʻllay 

olishga qaratilgan. Didaktik oʻyinlar haqida ma’lumotlar, didaktik oʻyinlar orqali bolalarda topqirlik, 
hushyorlik, hozirjavoblik, diqqatini yigʻishga oʻz fikrini bildira olishga nutqining rivojlanishdagi 

ahamiyatlari haqida yoritilgan. Chunki oʻsib kelayotgan yosh avlod komil yetuk, mukammal shaxs 

boʻlib yetishida oʻyin faoliyatining oʻrni, maktabgacha yoshdagi bolalarga ularning yoshi va 
intilishiga qarab, faol va rivojlantiruvchi oʻyinlarni misol tariqasida keltirilgan. Adabiyotlar tahlilida 

K.D.Ushinskiy, Zoltan Dienes va Mariya Montessorilarning metodik ishlari haqida fikr bildirilgan. 

Ta’limiy, didaktik, umumrivojlantiruvchi oʻyinlardan namunalar keltirilgan va turli DMTTlarda 
oʻtkazilgandagi bolalardagi oʻzgarishlar haqida natijalar qismida diagrammalarda koʻrsatib berilgan. 

 

KALIT SO‘ZLAR/ Ключевые слова/ 

keywords 

maktabgacha ta’lim, ijtimoiy muhit, oʻyin 

ichida oʻyinlar, jismoniy rivojlanish, bilish 
jarayonlarini rivojlantirish. 

Kirish. Bolaning aqlan, jismonan, ruhan maktabga tayyor holda 

chiqarish tarbiyachilarni oldiga qoʻygan eng katta maqsadlaridan biri 
boʻlib, bu maqsad yoʻlida ijodkor, yaratuvchi, kreativ va zamon bilan 

hamnafas boʻlish kerakligi talab qilinadi. Ya’ni maktabgacha ta’lim 

tashkilotlarida tashkil etiladigan ta’limiy didaktik rivojlantiruvchi 
oʻyinlarning ahamiyati muhim hisoblanadi. Didaktik oʻyinlar orqali 

bolalarda topqirlik, hushyorlik, hozirjavoblik, diqqatini yigʻishga oʻz 

fikrini bildira olishga nutqining rivojlanishiga oʻyinlar orqali erishsak 

boʻladi. Didaktik oʻyinlarni tanlab olishda bolalarni yoshi, ularning 

jismoniy rivojlanishi, psixologik holatini va bolalarning qiziqishlarini 
ham hisobga olish kerak. 

Maktabgacha ta’lim tashkilotlarida oʻtkaziladigan ta’limiy 

rivojlantiruvchi, didaktik oʻyinlar ham harakatga keltiruvchi, ham miya 
faoliyatini rivojlantiruvchi hisoblanadi.  

Adabiyotlar tahlili. K.D.Ushinskiy analogiya boʻyicha quyidagi. 

“Taqqoslash har qanday tushunchaning va har qanday tafakkurning 
asosidir. Odamdagi narsalarning hammasini taqqoslab koʻrish yoʻli 

bilan bilolmasak, boshqa yoʻl bilan bila olmaymiz, agar hech narsa bilan 

solishtirishimiz va farqini bilib olishimiz mumkin boʻlmagan biron 
yangi narsaga, duch kelganimizda edi (boshqa shunday narsa bor 

boʻlsa), u holda biz shu narsa toʻgʻrisida hech qanday fikr hosil qila 

olmagan boʻlar edik va u toʻgʻrisida biror soʻz ayta olmagan boʻlar edik” 
– degan fikrni bildirgan edi. Olimning bu fikriga asos sifatida aytadigan 

boʻlsak. Masalan, “shakllarni ustma-ust qoʻyish“ va multimediali 

kompyuter oʻyinida tarbiyalanuvchi yuqori qatordagi shakllarni 

taqqoslab, oʻxshashini topadi va oʻyinni bajaradi. Bu oʻyinlar orqali 

bolalar oʻynashadi hamda oʻyinlar orqali oʻrganishadi. 

Yana bir pedagog olim Zoltan Dienesning metodikasi haqida 
toʻxtaladigan boʻlsak. Bu venger psixologi, nazaristika va amaliyotga – 

yangi matematikaga asos solgan. U maktabgacha yoshdagi bolalar 

uchun Dienes bloklarini oʻylab topgan. Dienes bloklari bilan oʻyinlar 
soni juda katta va xilma-xildir. Mantiqiy bloklar toʻplami 48 jildlardan 

iboratdir. Unda bolalarni eng oddiydan murakkabga qadar matematik va 

tasviriy faoliyatida bilimlarini rivojlantirish uchun ushbu bloklardan 
foydalanish mumkin. Bolalar geometrik shakllar, tushunchalar “katta 

kichik”, “yoʻgʻon-ingichka”, “xuddi shunaqa”, “unday emas” kabi 

bilimlarga ega boʻladilar. Katta yoshli bolalar uchun oʻyinlar bir nechta 
xususiyatlarga obyektlarni taqqoslash, umumlashtirish, tasniflash uchun 

mavjuddir.1 

Mariya Montessori 1870-yil 31-avgustda Italiyada tugʻilgan va 
1952-yilda Gollandiyada vafot etgan. U Italiyadagi birinchi ayol 

shifokor boʻlgan, psixiatriya klinikasida assistent boʻlib ishlagan, Rim 

universitetida dars bergan va doktorlik ilmiy darajasini olgan. Aynan u 

keyinchalik “Bolalar uyi” noyob asarini yozdi. M. Montessori oʻzining 

 
1  Nosasa E.A., mutista r.l. "Maktabgacha tarbiyachilar uchun mantiq va matematika." SPB .: 

"Aqlisbiyot"  

pedagogik tizimini didaktik jihatdan tayyorlangan muhitda bolaning 

oʻzini oʻzi rivojlantirish tizimi deb atagan. Mariya Montessori “kattalar 
bilan yaqin joyda boʻladigan bolaning hayot yoʻlini oʻrganish, uning 

ta’lim usullari va tamoyillariga aralashish emas, balki u pedagogik 

antropologiyaning asosini oʻrganish edi” – deb aytgan. M. Montessori 
har qanday amaliy harakatlar, nazariyalar va modellar faqat 

rivojlanayotgan shaxs haqidagi fundamental bilimlarga asoslanishi 

mumkin deb hisoblardi.2 

Tadqiqot metodologiyasi. Maktabgacha ta’lim tashkilotlarida 

tashkil etiladigan ta’limiy didaktik rivojlantiruvchi oʻyinlarning 
ahamiyati muhim hisoblanadi. Didaktik oʻyinlar orqali bolalarda 

topqirlik, hushyorlik, hozirjavoblik, diqqatini yigʻishga oʻz fikrini 

bildira olishga nutqining rivojlanishiga oʻyinlar orqali erishsak boʻladi. 
Didaktik oʻyinlarni tanlab olishda bolalarni yoshi, ularning jismoniy 

rivojlanishi, psixologik holatini va bolalarning qiziqishlarini ham 

hisobga olish kerak. Oʻyinlardan foydalanilayotganda oʻtilayotgan oy 
mavzusi hafta mavzusidan kelib chiqqan holda uzviy bogʻlash maqsadga 

muvofiq boʻladi. Bu oʻyinlarini oʻynatishdan oldin mavzu haqida 

tushunchalarni toʻliq berib, mavzuni mustahkamlash uchun oʻynatish 
lozim. Masalan, predmetlar bilan shakllarni bogʻlash oʻyinini 

oʻynatishdan oldin bola shakllar haqida ma’lumotga ega boʻlsa oʻyin 

qiziqarli va mazmunli boʻladi. Bolajonlar bu oʻyin faoliyatlari 
mobaynida mavzu haqidagi tushuncha va tasavvurlari yanada boyib 

hotirasiga muhrlanib boradi va nutq boyligi, muloqotchangligi ham 

ortadi. Biz oʻyin tanlashda qoʻllanma va materiallarni ham 

bolajonlarning oʻrgana olish doirasidan chiqmagan holda yengilroq 

boʻlishi kerak. Chunki bu kabi oʻyinlar orqali bolalarda bilim, koʻnikma 

va malaka shakllanib boradi. Bunday oʻyinlar yordamida bolalarda 
oʻzaro yordamlashish, qoʻllab-quvvatlash hissiyotlarini tarbiyalash 

lozim. Buning uchun “qoʻldan oʻtkiz”, “predmetlar bilan shakllarni 

bogʻla”, “soat nechchi oʻyini” va boshqa oʻyinlardan foydalanish 
mumkin.  

Maktabgacha ta’lim tashkilotlarida oʻyinlarni tanlab olishda 

bolalarning qiziqishini ham hisobga olish zarur. Bu oʻyinlarda ularga 
faoliyat mavzusi emas topqirlik, zukkolik bilan oʻyinda qatnashish 

qiziqarli boladi. Didaktik oʻyinlarda ham harakarli boʻladi, ham ta’limiy 

ya’ni, biror bir yechimga qaratilgan harakatli oʻyin boʻlishi mumkin. 
Masalan “oʻyin ichida oʻyin” nomli oʻyinni olsak, koʻzi bogʻlangan 

holda lankani oldindan tayyorlangan oʻyin katakchalari ustiga otadi va 

katakchadagi topshiriqni bajaradi bunda ham harakarli ham ta’limiy 
oʻyin oʻynaladi. Bunday oʻyinlarda topshiriqlar murakkablashib boradi. 

Masalan, “predmetlar bilan shakllarni bogʻla” oʻyinida bolalar shakllar 

bilan predmetlarni bogʻlagan holda oʻyin ustida sakrab oʻtishi va shaklni 

joylab yana ortga qaytishi lozim.  

 Stolyar A.A. Maktabgacha tarbiyachilar tomonidan boshlang‘ich matematik g‘adoni 

shakllantirish. M .: "Ta'lim".  
2 https://minikar.ru/uz/goroskopy/metodika-marii-montessori-osnovnye-principy-dostoinstva-i/ 

Kichik yoshli tarbiyalanuvchilarni aql doirasi tarqoqroq boʻladi 

,diqqat qilishi tez chalgʻib turadi. Shu sababli tarbiyalanuvchilarga oddiy 

va ular osongina tushuna oladigan oʻyinlarni oʻrgatish kerak. Idishlarga 

joyla oʻyinida, bolajonlar bir xil rangli predmetlarni rangiga mos savatga 

soladi va kim koʻp predmetlarni solsa oʻsha gʻolib boʻladi. Shu kabi 
yengil oʻyinlar qoʻllanilsa maqsadga erishiladi. Oʻyin ichidagi 

topshiriqlarni (shakllar, raqamlar, predmetlar) tarbiyalanuvchilar 

bilishi va koʻnikma hosil boʻlgan boʻlishi kerak. Koʻrsatilgan topshiriq 
haqida koʻnikmasi bor oʻyinlarni tarbiyalanuvchilar kuchli qiziqish 

bilan oʻynaydi. 

Oʻrta yoshli tarbiyalanuvchi bilim olish faolligini boyib borishi va 
koʻnikmalarini shakllanib borishi bilan qoidalar qiyinlashib boradi. 

Tarbiyaviy, didaktik oʻyinlarning mazmuni ham xilma-xil boʻladi. 

Oʻyinlarda bolalarda buyumlarni tanish shaklini (kub, doira, kvadrat) 
eslab qolish bilan bogʻliq, ranglarni ajratish, tovushlarni farq qilish kabi 

topshiriqlar bera boshlash kerak. Ba’zi oʻyinlar mazmunini kengaytirish 

va shartli topshiriqlar qoʻyish qoʻyish kerak. Bu yoshda bolalar 
harakatlarini rivojlantirish uchun birinchi galda, qoʻyilgan oʻyin 

shartlari bilan tanishtiriladi. Asta-sekin bolalarga beriladigan vazifani 

topshirigʻini oʻzgartirib boriladi. Undagi harakatlarning mazmuni 

tushunarli va juda qiziqarli boʻlishi juda muhim. Bu bolalarning 

faoliyatini oshiradi, qiziqishi va mas’uliyat bilan yondoshish 

tuygʻularini shakllantiradi va bilish koʻnikmasini shakllantiradi. 
Katta guruh yoshiga qadam qoʻygan bolalar bilan oʻtkaziladigan 

oʻyinlarda topshiriqlar ancha murakkablashtirish (zehnini 

rivojlantiruvchi, xotira boyligini oshiruvchi topshiriqlar yanada 
murakkablashtirilishi) lozim. Tarbiyalanuvchilarni topshiriqlar 

xilmaxilligi va mazmunga va tushunchalarga qaratilganligi bilan ham 

katta yoshli bolani qiziqishini orttirib koʻzlagan maqsadimizga 
erishamiz.  

Tayyorlov guruh yoshidagi bolalarga oʻynatiladigan oʻyinlar 

topshiriqlarga boy murakkab boʻlishi maqsadga muvofiq boʻladi. 
Chunki tayyorlov yoshida bola ancha bilim va malakalarga ega boʻladi. 

Bolalarning oʻyin vaqtida faol harakat qilishi koʻp jihatdan ularning 

malakasi, koʻnikmasi, ijtimoiylashuv jarayoni idrok va hamkorlikda 
bajarishiga ham bogʻliq. Aksariyat oʻyinlarda boshlovchi boʻladi, lekin 

bazan bu vazifani oʻyinchilarning ikki-uchtasi va guruh-guruh boʻlib 

bajarishi mumkin.  

Oʻyin qoidalari ham murakkablashib borishi tufayli ularni 

bajarishda aniqlik, diqqat va zehnlilik yaxshi natija beradi. Oʻyinlarda 

ishtirok etish uchun bolalarni guruhlarga boʻlish va boʻlingan guruhdagi 
bolalarni ham moslash, guruhdagi bolalar kuchini teng qilish kerak.  

Oʻyin mobaynida bolalarga tarbiyaviy, axloqiy jihatlar haqida ham 

bilim va koʻnikmalar berib borish lozim. 
Quyida ilk yosh uchun asosiy harakat turlariga koʻra maktabgacha 

ta’lim tashkilotlarida va oilada oʻtkaziladigan oʻyinlardan namunalar 

keltiramiz. 
Metodlar. Sanoqchi toʻpchalar. 

Maqsad: Maktabgacha yoshdagi bolalarni zehnini, xotirasini, 

koʻrish, eshitish mayda qoʻl matorikalarini his qilish qobiliyatlarini 
shakllantirish va diqqatni jamlashni oʻrganadi. Raqamlarni toʻgʻri 

sanashni oʻrganadi hamda oʻn ichida qoʻshish va ayirish amallarini 
bajarish koʻnikmasi shakllanadi. 

Oʻyinning jihozi: Har xil rangdagi bir xil kattalikdagi toʻpchalar, 

birdan oʻngacha boʻlgan raqamlar ketma-ketligi. 
Oʻyin jarayoni: Tarbiyachi bolani oʻyin oldiga taklif qiladi va 

bolaga oʻn ichidagi raqamlardan topishini hamda koʻrsatilgan raqamga 

teng toʻpchalar joylashgan qatorni sanab topib aytishi lozim. 

Oʻyin ichida oʻyin. 

Oʻyinning maqsadi: Maktabgacha yoshdagi bolani nutqini 

rivojlantirish, soʻz boyligini oshirish, mayda va yirik matorikalarini 
rivojlantirish, xotira va qobiliyatlarini rivojlantirish. Bolaning 

munosabatga kirishishi, oʻz fikrini bildira olish va guruh boʻlib ishlash 

koʻnikmalarini rivojlantirish.  
Oʻyinning jihozlari: Maxsus tayyorlangan turli xil 

koʻrgazmalardan tayyorlangan supacha.  

Oʻyin jarayoni: Oʻyinning qoidasi – bolalar 5 kishidan ikki guruh 
boʻlishadi va maxsus lankani koʻzi bogʻlangan holda oʻyin ustiga otadi. 

Bunda qatnashuvchiga 2 marta imkoniyat beriladi. Lanka qaysi qatorga 

tushsa oʻsha qatordagi topshiriq bajariladi. Oʻyin qoidasi; 
1) Nota koʻrsatilgan katakchaga tushsa, xohlagan musiqasini 

ogʻzaki kuylab oʻxshatib berishi lozim. 

2) Ertak qahramonlari koʻrsatilgan qatorga tushsa, 
qahramonlarning soʻzlaridan parcha keltiradi. 

3) Maqollar katakchasiga tushsa, maqol aytishi yoki tarbiyachi 

aytgan maqolni davom ettirishi lozim.  

4) Mikrofon ushlagan qizchaga tushsa, qoʻshiq aytib berishi lozim. 

5) Ragʻbat katakchaga tushsa, hech qanday topshiriqsiz guruhga 

ragʻbat kartochkasi beriladi.  
6) Mimika bilan soʻzlashish koʻrsatilgan qatorga tushsa, ovozsiz 

pantomima shaklida, harakatlar orqali soʻzlaydi. Bolalar uni nima 

demoqchi ekanligini topishlari kerak boʻladi. 
7) Bankrot koʻrsatilgan qatorga tushsa, guruhdan 1ta ragʻbat 

kartochkasi olib tashlanadi.  

8) Mashq qilayotgan bola koʻrsatilgan qatorga tushsa, mashq 
bajarib beradi. 

9) Qoʻl koʻtarib turgan bolaga tushsa, tezkor savolga javob beradi. 

10) Kulgan stikrga tushsa, kulgili biror voqea aytishi lozim. 
 11) 1 oyoqda turgan bolaga tushsa, 10 gacha bir oyoqda turib 

sanashi lozim. 

12) She’r aytayotgan bola katakchasiga tushsa, she’r aytib beradi. 
13) Ofarin katakchasiga tushsa guruhga bitta ragʻbat qoʻshiladi. 

14) Soʻroq koʻrsatilgan qatorga tushsa, savolga guruhi bilan 

birgalashib javob beradi. 

15) Oʻyinga tushayotgan bolalar katakchasiga tushsa, raqsga 

musiqasiz tushib berishi lozm. 

Oʻyin yakunlangach guruhdagi ragʻbat kartochkasi hisoblanib, 
gʻolib guruh taqdirlanadi.  

Soat nechchiligini top. 

Maqsad: Bolalarga soat haqida vaqt haqida tushuncha berish, 
raqamlarni toʻgʻri topishshga oʻrgatish, soat strelkalarini vazifasi haqida 

tushunchaga ega boʻlish, xotirasini rivojlantirish mustaqil faoliyat 

koʻnikmasini shakllantirish mayda va yirik matorikalarini rivojlantirish.  
Oʻyinning jihozlari: Maxsus tayyorlangan gilamcha 

koʻrinishidagi doska, raqamlar, maxsus tayyorlangan soatcha 

maketchalari.  
Oʻyin jarayoni: Bolalar 2 guruhda 4 tadan boʻlinishadi, oldindan 

tayyorlangan stol ustidagi soat maketchalari teskari holatda turadi. 

Undan ishtirokchilar navbat bilan tortishadi. Qoʻllariga olgan soat 
maketchada qanday vaqt va soat koʻrsatilgan boʻlsa oʻsha vaqt va soatga 

gilamchadagi soat strelkani suradi. Shu tariqa oʻyin davom etadi. Oʻyin 

soʻnggida gʻolib guruh aniqlanib, bolalar ragʻbatlantiriladi.  

Chaqqon oyoqlar. 

Maqsad: Bolajonlarga oʻng va chapni toʻgʻri topa olishga 

oʻrgatish, zehnini rivojlantirish, diqqatini yigʻish malakalarini 
shakllantirish. 

Oʻyinning jihozlari: Oldindan tayyorlangan maxsus oʻyin 

supachasi.  
Oʻyin jarayoni: Bolalar 2 guruh boʻlishib oʻyinda koʻrsatilgan 

qadamlarini toʻgʻri bosib birin-ketin bajarishadi. Oʻyin soʻnggida 

bolalar ragʻbatlantiriladi.  
Predmetlar bilan shakllarni bir biriga bogʻla. 

Maqsad: Bolalarda geometrik shakllar haqidagi tushunchalarini 

boyitish, predmetlar bilan bogʻlash koʻnikmasini shakllantirish. Koʻrish, 
idrok qilish malakalarini rivojlantirishdan iborat.  

Oʻyin jihozlari: Oldindan tayyorlangan supachali oʻyin, 
geometrik shakllar. 

Oʻyin jarayoni: Bolalar 2 guruhda 4 tadan bola boʻlishadi. Bolalar 

shakllardan tanlab shu shaklning ustidan shaklga mos predmetga 
sakrashadi va xuddi shunday qaytishadi oʻyin shu tariqa davom etadi, 

oʻyin soʻnggida gʻolib guruh taqdirlanadi.  

Yoʻlingni toʻgʻri top! 

Maqsad; Bolalarni aqliy faoliyatini rivojlantirish, mustaqil 

faoliyatga oʻrgatish. 

Bolani nutq boyligini oshirish, koʻrish, eshitish, solishtirish 
malakalarini shakllantirish.  

Oʻyinning jihozlari: oldindan tayyorlangan koʻrgazmali supacha.  

Oʻyinning jarayoni: Oldindan tayyorlangan maxsus oʻyin 
gilamchasi solinadi, stolda shu oʻyinning kichiklashgan varianti teskari 

holatda turadi. Bolalar 2 guruhda 5 yoki 6 tadan boʻlib, boʻlinib ishtirok 

etishadi. Oʻyin ichida bolalar ragʻbatlantirib boriladi, toʻgʻri bajargan 
bola oʻyin boshidagi ragʻbatli soʻzga ega boʻlishadi, bajara olmagan 

bolaga soʻz qoʻshilmaydi. Oʻyin soʻnggida qaysi guruh koʻp ragʻbatli 

soʻz yigʻgan boʻlsa, oʻsha guruh gʻolib boʻladi. 
Natijalar. Sanoqchi toʻpchalar. Bu oʻyinni men Furqat tumani 

17-DMTTning 3-4 yoshli bolalar uchun moʻljallangan guruhida 

oʻtkazdim. Oʻyinlardan foydalanmasdan oldin, oʻyinlar davomida va 
oʻyinlardan foydalanilgandan soʻng yaxshi natijalarga erishdim.

Bu oʻyindan 17-DMTTning kichik guruhida oʻyindan 

foydalanilmasdan oldin men faoliyatlarimda oldimga qoʻygan 

maqsadimga deyarli erisholmas edim. Oʻyindan foydalanishni 

boshlaganimda men kutgan natijamga erisha boshladim va oʻyindan 

soʻng men faoliyatga qoʻyilgan maqsadimga toʻliq erishdim. 

2. Oʻyin ichida oʻyin. Bu oʻyinni men Furqat tumani 17-DMTT 

ning 4-5 yoshli bolalar guruhida va 14-DMTTning 4-5 yoshli 

guruhlarida oʻtkazildi. Oʻyinlardan foydalanmasdan oldin, oʻyinlar 

davomida va oʻyinlardan foydalanilgandan soʻng olingan natijalar 

 
.

 
 

Bu oʻyinlarni 17-DMTTni katta guruhida oʻynatishdan oldin 
faoliyatlarda koʻzlangan maqsadga erisha olinmayotgan edi, oʻyindan 

foydalanish bilan  natijaga erisha boshlandi chunki bolalar bu oʻyinlarni 

ishtiyoq, zavq, qiziqish bilan oʻynab, oʻyin oʻynatish davomida oldinga 
qoʻygan maqsadga toʻliq erishildi, oʻyinlar bolalarda bilim, koʻnikma, 

malakani hosil qilib kompetentlik hosil qilishiga erishilindi. 
Xulosa. Bu maqola orqali xulosa qilindiki hozirgi zamon 

tarbiyachisi ijodkor, intiluvchi, zamon bilan hamnafas boʻlishi kreativ 

boʻlishi kerak. Zamon va bolajonlar talabidan kelib chiqib ular uchun 
didaktik, ta’limiy oʻyinlarni ijod qilinsa, oʻylaymizki bolajonlar bu 

oʻyinlarni oʻynashi bilan kasbga yoʻnaltiriladi. Oʻz hayot yoʻlidagi 

amaliy kasb yoʻnalishiga qarab katta bir yoʻl ochishni MTTdan boshlab 
yuksak choʻqqilarga qadam qoʻyishni kelajakda yaxshi natijalarga 

erisha olishiga amin boʻlamiz. 

